
Цулбачи 

кьацIбик усI

ДурхIнала пикруми,
хьулани, кьасани…

Зульфия Азизова

6 кл.



Сагид ГIябдуллаев

акIубхIейчирад

110 дус дикнилис

Даргала машгьурси гIялим-

филолог, поэт, прозаик, публи-

цист, журналист, тилмаж, критик, чу-

мал жузла автор Сагид НухIкьадиевич 

ГIябдуллаев даргала советская лите-

ратурала классиклизи халируси сай. 

Ил акIубси сай 1903 ибил дуслизив  

МухIела шилизив. Пагьмукар писатель 

С. ГIябдуллаевли даргала художествен-

ная проза акIахъуб: очеркуни, хабурти, 

повестуни. Даргала  гьарли-марти ли-

тературала мез кадизахъесра халаси 

пай кабихьиб. Сай вегIти произведени-

ебачил дарган мезла давла, пасихIдеш 

чедаахъиб. Илала гьарил белкIлизир 

чедаэс вирар, сай айкьурти халкьличи, 

ВатIайчи дигили дицIибти произведе-

ниеби диъни. Дубурлантала гIямру, ил-

дала хIял-тIабигIят, гIяхIти къиликъуни  

ункъли далули, илди сипатдарес ва чула 

сурат акIахъес устали увулхъули сай.

С. ГIябдуллаевли дургъбала бутIа-

кьянчи сайлин Берлиннизи бикайчи 

дявила гьуни ахъиб. ВатIа ЧебяхIси 

дергъла манзил, илала творчество ахъ-

анайтачи баиб.

С.ГIябдуллаевла творчестволи-

зир ахъдурцути мисалти сарри ВатIа 

ЧебяхIси дергъ ва даршудеш. Сага-

ти гIямру лушантас диргаладулхъути 

дуркьа гIядатуначи къаршити произ-

ведениеби, лирикала ва цархIилти. 

Дургъбала замана белкIунси повесть 

«ВатIан багьандан» бикIуси даргала  

литературала ахъанай бетаур. Сагид 

ГIябдуллаевла прозала ва поэзияла 

хасдешуначила чумра гIялимли кьимат 

кабатур. ГIябдулла ВяхIидовли, Басир 

ГIялибековли ва цархIилтани. Камси 

гьалабван филологияла гIилмуртала 

доктор Аминат ГIялихановани илала 

творчестволис хасбарибси моногра-

фия белкIун. Сагид ГIябдуллаев иш-

дуслизив 110 дус виэс гIягIнисири. 

ГIямрулизивадра ил бузерила зяхI-

матчи жявли арякьун, амма нуша дар-

гантани ва  Дагъиста писательтани 

илала литературализи кабихьибси 

хIекьли мягIничебси ва халаси пай 

хъумхIер-техIе, илала мягIничерти гIямру 

гьарилра шайчир нушаб гIибратла сари. 

Илала произведениеби нушала шко-

лала бучIантани гIуррара даршдусма-

зир руркъу ва илдала кьадри сеналра 

камхIебирар ва илини нушаб гIелаб ба-

турси халаси рухIла давла хъумхIертехIе.

 ДАРГАЛА КУЛЬТУРАЛА ПАХРУ   

ДурхIнала пикруми,
хьулани, кьасани…

ФРОНТЛИЗИ КАГЪАР
Жагал диркьличиб

Галгала удиб,

Кабиилри дурхIни

Ца бархIехълизиб.

ГъайбикIулри илди

ИшбархIи  чили

Чис кумекбарибал

Гьарил дурхIяли.

– Нушара хъулрази

ГIергъидиубли,

Калунра мугьрала

БутIни дурчули.

Лерилра дучили

ДитIакIибхIели,

Адикиб килограмм

Даршлим  авцIали.

– Нушара калунра

БегIми дурчули,

ХIялиматла нешлис

Кумекбирули.

– Нура  Асиятра,

КьацI-шин духили,

Мурала дякьунра

ИшбархIи савли.

Нушала ПатIила

ХIябалра  узи,

Арбякьунти саби

ГIярмиялизи.

Гьар бархIи ПатIичи

Рирус рашули,

Неш хIянчилархIели,

Кумекбирули.

– Нушала унрала

Агара чилра,

Фронтлизиб саби

ДурхIни лебилра.

Кадердира нуни

Илис урцули,

Кайхьира дерахъес

Лерил вихули.

– Нунира бирбубра

Дарайла киса,

Кагъарра белкIунра:

«Учитель ГIиса.

ХIечи, фронтлизи

Дахъал дурхъати,

БатIала шайзирад

Диаб саламти».

ВатIан дявтазибри,

Нуша дургъулри,

БиштIа 

 дурхIна нушаб

Кумек бирулра.

Баркалла, диштIати,

Баркалла хIушаб,

ХIушала кумеклис

Барибси нушаб.

Наб хабар баибси саби

Наб гIяяркьяна ветаэс дигулра, 

неш, – викIар Шихша.

– Ва дила урши, мицIирти жан 

кадуршни гIяхIси ахIенгу. Илдалара 

жан вегIлагъунтигу!

– Нуни селра кахIебуршис, неш.

– ГIур се бирида гьатIи? Заяли 

гIяяр вашуду?

– Нуни, неш, цIала арцан бурцис. 

Леб бикIар илгъуна арцан. Дугели 

алкIули, хIерели бубкIуси

– Гьуя, хIу дугели гIяяр вашуду?

– Дугелира вашус, хIерилира. 

ХIерили ил буцес гьамадли бирар.

– ХIерели бебкIибси ил сен-сен 

баладу гьатIи хIуни?

–  Ил гавбикIули бирар, бикIар. 

Гавличибли балас. Ил чинаб 

хIербирулилра балас. Илини буку-

бужусира балас. Илини буцIарси 

ахIенси яшавра букули хIебургар. Ил 

вацIализибра биэс хIебирар, сенкIун 

вацIализи цIадиркур.ВацIа цIали игу.

– Рахли буцес бикалли, чина ка-

балтаду хIуни ил?

– Баткайис. Наб ил буцнила ха-

барра баибси саби.

ХIябиб КЬурбанов                                                  

КЬЯБЖИ НЕШ

Кьябжи нешли хIябал дурхIя аби-

кьур: ца-сунела, кIел – убайти

Илини савли кIел гидгари лухьи. 

КIелра илди гидгари убай дурхIнас 

дедлуги. Илди хIулбуркIи, сунела 

урши висиири:

– Ихдас дедили, наб сен агартив?

– Ихди хIечиб халати саби, дила 

урши. ХIед байхъала гидгарира биур. 

ХIела канира биштIаси саби.

ГIур Кьябжи нешли убай дурхIнази 

ири:

– Гьари, дила диганти, дила 

МяхIяйлис гидгарила байхъалара 

баибсину,  илис ца-ца дайхълуми 

дедая.

Кьябжи нешла макруличи убай 

дурхIни шакбиркули ахIенри, чули ца-

ца дайхъала деркунхIели, МяхIяйли 

абзур гидгари букулри.

Кьадармарараб убай неш чисалра. 

Ил агарли верхIнали гьалаб саби.

Цулбачи  кьацIбикIус

Ца диркьаличир синкара бецIра 

дяхI-дяхIли къаршидикиб.

Синкас Бусулай бикIи, имцIали 

бусни багьандан. БецIлис ЧапIарай 

бикIи – гьаман чапIбикIни багьандан.

– Салам ЧапIарай, – бикIар синка, 

– биркулив беркеси?

– Аллагьличира, гаша бубкIулра.

– ХIербизи набчи, – бикIар 

бецIлизи синка. – Нура гушбирулра. 

Мурталра диъби хIедирар кьалли. 

Гушбиасли, ну кьарли бугулра, шин-

ни бужулра. Нуни кьар дергес биру-

ли, шин держес бирули, хIуни сен 

хIебирусирив? ХIела кани-декIар ди-

лагъуна ахIену? Се беркасра, дила 

канилис балбиркур. ЦIедеш кьалли 

наб диъличирра дигахъис. ГIинци-

гудуртира дашахъис. Ма, гьари, ишди 

гIинци чIям-чIямдара, – синкали адер-

дили бецIлис кьадала цIедеш дедиб.

Сасили, бецIли чIямрахIедарили, 

илди тудариб:

– Агъу саргу ихди! Кьак баргаэс  

шиналра диалри.

– Баши, баши, хIеркIличи, – 

бикIар синка, ихаб бялихъалра буцес 

хIебиркурал.

БецIлис шинра гIяхIхIедизур:

– ГIяхIтира диубли, канира 

лукъахъути диалри, ихдала хIеркI 

хIебири.

– ГIур се букаду гьатIи гьанна? – 

бикIар синка.

– Гаши хъумартахъес канилизи  

дамдирхъис. Цулбачира кьацIбикIус.

АхIебалкун шям. 

ВиштIал 

Урши някъла уцира,

ХIулбани хIерла шала

ХIясиббарес кайцIулра.

КайцIулра ил давлали

Дунъя саркъахъухIели,

Гьар ганз кайцIуси муса

Наб гIеббурухIели.

ХIерли буру хIякьикьат

Нушаб нуша-алавси,

Кункли гъамсабарили

Някъ чебетхIебиуси.

Урши лехIли, хIерли сай –

Дигулив тянишиэс,

ХIебалулив илини

Сайни ну хала дудеш?

Марлира, хIулбала шям

Улкули саб багьлали,

ПархдикIаб  кIелра хIули

Игъбарли ва талихIли.

Адаб-хIяя умуси

Ветааб ил дигуси,

Даргазиб, Дагъистайзиб

ГIяхIла хабар гьарзаси.

Кьасани-кьадуртани

Царугли гIевуцибси,

Гьуни сегъуна  биаб

Кункли ахъес хIядурси.

УРШИ
ШапигI МяхIяммадов

ХIябал дус риубси рурсиличил бархIехъла замана шагьарла кьа-

кьализир къунздикIулри. Зак зубарта вахбаршилри. Хапли рурси-

ли, закибяхI тIул бяхIчиаили, хьарбаиб:

– Аба, зубари касес вирусив?

– Зубарти нушачирад дебали гьарахъти сари, вируси ахIен, абала, 

– рикIар рурсила суайчи тамашариубси  неш.

– Нуни кайсис.

– Сен-сен кайсида?

– Халаси ганзухъ барили, – рикIар рурси.

                                                     * * *

Авал дусла Кьурбан чучи гIяхIлад ракIибси, багьлали чуду букуси 

рузикьар Зумрудличи вахъхIи хIерикIули калун.

– Эгер хIуни илцад дахъал дукадли, ну хIечи хъайчикахIейрус, – 

викIар ил.

                                                  * * *

Рузили дяхъибси ХIямид висикайиб. ГIур хапли, биса тIашаили, 

викIар:

– Наб дяхънилис Аллагьлизи бурис, хIед  кьякь бяхъяхъес.

МутIалим МутIалимов                       ДурхIнала пикруми,
хьулани, кьасани…

                                                     * * *

Цулали кьакьаракIахъибси нешличи гъамиубли, урши викIар:

– Неш, хIела цула изулив?

– Изули саби, нешла. – Ва дила урши, ну паргъатли ратабагу. 

Вякъи ГIяличил хIязта виркьен.

– Неш, викIар гIурра  ХIямид, – хIела изуси цула Разият рузис беда, 

илала араси цула хIед  саса.

                                                    * * *

Ахъдешлизив зилантас гIелакалхъуси Амир уста МяхIяммадличи 

шадив вакIилри. Ханжал бирули узуси устази дурхIяли хьарбаиб:

– Ягъари, МяхIяммад-ази, ну бекIлил чархлизив ватулхъули 

ахIенра кьалли, ну халаваахъес хIуни се маслигIятбирида?

– Нуни хIу, Амир, ханжултачи бурсиварес вирус. ХIела ил суайчил 

халал Ильясла нешличи дугьайзи, сели валхули халаси ветаахъ-

урсил сунела урши.

                                                      * * *

– Неш, – викIар бара хIябал дус вируси дурхIя, – сен хIела супелти 

агартив?

– Супелти мурул адамтачир дирути сари. Хьунул адамтала дирути 

ахIен, – дукаркIулри уршила суайчи тамашариубси неш.

Чумал баз дикили гIергъи дивайчиб бамсриихъули хъаррихьунси 

нешла дяхIличи хIерикIули, урши гIурра:

– Неш, хIу мурул адам ретарулри!

– Сен викIуда, дила урши?

– СенахIенну, хIела супелти дакIес дехIдихьили сари.

                                                      * * *

ДуцIрумла буцIарси бархIи кьакьализи хIязта риркьес дурарухъ-

унси риштIаси рурси, вецIал минутра хIедикили лералли, дуцIли 

хъули рухIнарикиб:

– Сен жявли чаррухъунрив, дила чатIа? – рикIар илизи неш.

– ХIу агарли наб кьакьализиб бугIярли  саби, –  рисикарииб

рурси.

                                                     * * *

– Дудеш, – викIар авал дус виубси Мухтар, – Русикли  урус мезли 

бецIлис се бикIарал балули ахIен.

– ГIур, хIуни баладу?

– Балас.

– Се бикIара?

– Медведь, – викIар Мухтар.

РиштIахIейчирад гьар-

урла ва хала бегIтала 

гIягIниахълумачи карцIли рири Зу-

балжат. Илди дурчули, илдала кьа-

дри балули ва чула тарихличила 

багьесра къайгъназир рири. Нуша-

ла хала бегIтала палтар-кьяш, хъа 

ваяхI, бузерилизир пайдалади-

рути гIягIниахълуми, гьайгьайра, 

ишбархIилайчи мешути ахIенри. Ил-

багьандан цацабехIтала хIер илдачиб 

тIашкабилзули саби ишбархIира.

Мирзаева Зубалжатли сари 

акIубси Ахъушала шилизиб ункъли 

школара белчIи, МяхIячкъалализиб 

ДГУ-ла исторический факультет та-

манаиб, гIур 20 дусра-сера учитель-

ницали рузиб. Амма ца гьачамлисал-

ра уркIи паргъатбирахъули ахIенри 

шилизиб музей акIахъес ибти пи-

крумани. Сунела гьарзаси ва жага-

си хъайгIи дурчулри гьар-урла ваяхI 

ва чинар илди къаршидикалра исра 

исулри.

– Даргала районтазибад бегIлара 

халасигъуна саби Ахъушала рай-

он, – рикIар ил, – хIебиалли, музей 

акIахъес гIягIнисигу. Ахирра Зу-

балжатла кьасани детерхур. Илала 

къайгъначибли акIахъубси бусягIятла 

замана адам тамашавиэси музей 

леб. Гьайгьайра, илис кумекла някъ 

гьабуциб Сулейманова Зумрудлира. 

Зубалжатла умцIлаби гIурра дахъ-

диуб, музейла давла имцIабиахъес 

чина-дигара раиб. 

Илала лебгIеб мягIничебси 

ва дурхъаси баркьуди гIеббуциб 

Ахъушала районна бекI ГIяхIмад 

ГIябдуряхIманович МяхIярамовлира. 

ВахъхIи узуси хIейалра сагаси 

хIянчиличив, илини музейла кьадри-

личи пикри бяхIчиаэс, бажардиикиб. 

Къунзрухъира ну музейла анкъи-

лизир, багьлали, рахIятли, чучи някъ 

гачбикахъесалра мяхIкамдирули 

                                                                         
                                                             
Аминат ГIябдулманапова

РухIла

давла

бурчули…

(Ахъушала музейличила)

Мирзаева Зубалжат

илди дурхъати гьар-урла ваяхI. Зу-

балжатли сари регIти дурхIниван 

ахIерли гьарил ишаб лебсила 

кьимат-кьадри иргъахъули, гьарил 

секIайчила гьибанди бехIкабихьиб. 

Илис ишабси гьарил секIал дурхъа-

сири. Сари регIти, хала дудешунала 

ва хала нешанала ваяхIра балли му-

зейлис савгъатдарилри.

17-ибил даршдусла хъаб-

ни тIашлири кьасиличир, ил-

дачи хIерикIухIели адамлизи 

гъайдикIутиван гьанарулри. Кера-

микала ваяхI. 19-ибил даршдусла 

самоварти. Гьаларла арцли, ца кьа-

си бицIахъилри. БегIлара тамашала 

секIли сарри, чумал азир дус диуб-

ти Ахъушала ванзаличир даргибти 

халати кьаркьубазирти, урхьназир 

хIердирули калунти мицIирагла си-

патунира. Гьаларван Ахъушала ца 

дубурла бекIличи тIулри катIес ванза 

икъуси замана даргибти ваяхIличи 

тамашахIейэсли ахIенри. Урчила ли-

губи, къаркъализирад дарибти ваяхI, 

газни, шангличи мешуси секIал, ван-

на ва цархIилти. БусягIятла замана-

ра илаб археологуни бузули саби  

Москвализивад вакIибси археолог 

Ожерельев Дмитрийла ва Дагъиста 

археолог, академик Амирханов Хиз-

ри Амирхановичла бекIдешлиуб.

Жура-журала улкнала 

гIялимти цалабикили, дубурта-

зир даргибти гIягIниахълумас 

кьимат бедибхIели, тамашала 

дигIяндешличила багьахъурли 

саби. Дунъяла даражаличи даиб-

ти умцIлабани, палеонтологияла 

секIайчила, жяв замунтазиб Ахъ-

ушала ванзара шинна удиб кални 

ва къаркъубазирти къел-хIерзи 

миллионти дусмас гьалар дета-

урти диъни кабизахъурли саби. 

Шуррулхъулра итил хъули: 

дирбубти секIулти (вышивкаби). 

ИшбархIи бекIлил хIедузахъути та-

машала вышивкаби. ВебкIибсила 

вяхIличи кабирхьан секIал, 

цIикури кIапIриран, варкьиб-

си урши кIапIиран. ХIямшиман 

гIялим ИсмягIилов ХIябиблира 

сунела  хIянчурбазиб илдачила 

белкIунси саби.

Мегьлизирад демхурти пал-

тар (халчук) ва гъуц, илди биалли 

хIеркIлизир даргибти дуили сари.

Урцуйзирад дарибти 

ваяхIличира тамашахIейэсли 

ахIенри. Ишар жура-журала  

кьулсни сарри, декь калкьути, 

ризкьи калкьан сандуг лер. Му-

зейла бяхIурмачи даршилри Ахъу-

шала районнизибадти дургъбала 

бутIакьянчибала, гIялимтала ва чула 

район машгьурбарибти, спортсмен-

тала суратуни.

Ахъушала музейлизи сегъуна-

биалра пай кабихьес, ил гIурра дур-

хъабиахъес ибти хьуланани нура 

рицIилра. Чили-дигара ил давла-

чеббарес вирусигу, илгъуна ба-

рахъес жирикIулра нура. Ил музей 

акIубхIейчибад халаси замана арбя-

кьи хIебиалра, амма  халаси кьадрила 

давлализи халбирулра. Берхъаб хIела 

музей, дила Зубалжат, эс дигулра.

Сунела лебдешра, рухIла давлара 

музейлис харждируси Зубалжатли-

чила, илала хъалибаргличила багьес 

хьулриубра.

Жагати, уржибти хъалибаргра леб 

илала. Гьарил биру-балтусилизив 

кумек бирес хIядурси гIямрула варх-

кья Мирзаев МяхIяммадхIябиб, Ла-

вашав налогунала инспекциялизив 

узули сай.

Рурси  Мирзаева Салимат 

дурхIнала творчествола хъулир ру-

зули сари.

Леб уршби Сулейман ва Ял-

дар, уршбала уршби, хала не-

шлис бегI¬лара ахIерти Шамил ва 

МяхIяммадрасул МяхIячкъалализиб 

саби.

ГIябидат школализир регIлара 

гIяхIил ручIан рурси сари.

Музейла гьарил гIягIниахъалаван 

уржили саби Зубалжатла кулпетра. 

Сунела кулпетлисра музейлисра 

цаван уркIила ванадешра, рухIла 

давлара харждируси Зубалжат Ал-

лагьлира гIерруцили илала харжани 

чедирцIахъусиван билзан набра.

Дахъал дагьес дигул саб

Амирла гъурша дяга:

Сунес чуду бедахъес

Амирлис уммай луга.

Ца бархIира ил гъурша

БикIар сунна нешлизи:

«ДалайдикIахъес нуша

Дяркъуртирара чили?»

– Гьуя, дила багьадур,

Илалра хIебалулрив?

Унра ГIядусла Чубайс

ХIуни чехIебиулрив?!

Шала шикьдухъес гьалаб

Илгу гIугIубикIуси:

«СецадхIи дусутира!

Айзирая!» - бикIуси.

– Унра ГIядусла Чубайс

«ГIу-гIу!» саби бикIуси.

Нуша, умхIи, саррагу

Ахъли «ХIя-чIи!» дикIути.

– «Гьи-гьи!» – бикIули саб неш. –

Нура «гIу-гIу!» бикIишав?

Дагъаличи шурбухъи,

Дила мез хъумартишав?

БархIехъ чедаагу мас,

«Бе!» или, чардулхъули,

Хъули дакIниличила

Хухузи балахъули.

– Лерилра дяркъес дагъа

Бажардибикибара? –

ВасвасбикIули, дяга

ГьакIбикIар бекIли гIурра.

– ХIябилра хIебирхуси

Лебри, дила чумиздаг.

Нуни дяркъурти сарра

ДикIулригу умхIи даг, –

ЛихIби пялхъярдирули,

БикIулри дягази неш. –

Марлирагу, хIебургар

Дяга хIугъуна пешкеш.

– ХIечил барх базарличи

Букили, гьанбиркуру?

ХIачIидикIес Мургукла

УмхIара балулригу!

– ГIяй, хIу, дила духучан,

СуалмабикIудрагу!

ХIед жавабти гесцада

Дила гIякьлу агугу!

– ГIяй, хIу, дила духучан,

СуалмабикIудрагу!

ХIед жавабти гесцада

Дила гIякьлу агугу!

– ГIядусла дагъа марли,

Ила букьес биубу?

Мургуки баэс гьуни

Ит Чубайсли баргибу?

ВацIакад аркьухIели,

Гурдали хIебергуну?

ГIядусла ГIугIубейли

Тамашабарилра ну!

Марли, сен бякьунара?

Мургукла умхIи дяркъес,

ГIядусла абдал дагъа,

Неш, хIуни суктубара.

   Дахъдагь
Тавсултан СягIидов

ДУХУТИ ПИКРУМИ
 ГIямру-велкъни хIебалути лигIмат сари.

Ухънадешра гьариллис дирути ахIен.

Халасила  гIякьлура халаси бирар.

ГIякьлу къутабиубцад лезми бугабирар.

Мезлукьлис шутIни-къунби, гушсилис

кьацIгъунти дирар.

МухIли мурили гъайикIусиличи вирхмархуд.

Някъбазиб гьунар агарси, лезмили пяхъикIар.

Чякали мучи луцIа, мезлукьли – шутIни-къунби.

Юдаш хIулбачи хIерикIар, душман – кьяшмачи.

Марти гьалмагъдеш, уркIбачибад уркIбачи кабихьиб-

си гуми саби.

Шиличи балагь лябкьялли, шанти гIяхIгъабзачи 

дуцIбулхъан.

ГIяхIгъабзала у сунечил бирар, вебкIили

гIергъи шантачил.

УрухкIусила  мухIли бирар, гъабзала – някъби.

Сабурлира яхIлира абитIунси ханжал

кьяртIайзи кабикIахъу.

Велкъи или кьацIра, ванали или палтарра

дархьмадалтад.

Ца кьяртIайзи кIел ханжал кахIедикIу.

Даршлизи хьарбаили, ца викIуси бара.

Гьала-гьала зарал хIисаббара, кIийнайс – хайри.

Вавала янашабра хIянзанзи башар.

                                        Дучибси А. ГIябдулаева

Саимат Кьурбанова                          

   ЧАРРУХЪЕНГУ, НЕШ!

Шел дус виубси Рашид бархIехъуназив, ул-

кьайлавад гIелабиркуси БерхIиличи хIерикIули, 

децIлизииркулри.

– Вари, чарбухъен жагIялра, – викIулри. Илала нешра 

кIел дусцадхIи ретахъили, чина рикибсил хIебалулри 

илини.

– Неш, чаррухъенгу, чинарсири, -- викIулри 

цацахIели. Илала бусравти иргъуси хала нешли 

дигIяй нургъби ушкулри. Уршила неш дурхIнала 

анхълизир рузусири, дурхIнасра ил агарриублири. 

Неш биалли ахиратлар сарри, бехIемцIлизи рикили  

алхири. ВиштIаси Рашидлизи чилилра иличила бу-

рули ахIенри.

– Ибтани иркьадли,  неш чаррулхъан, – рикIулри 

хала неш.

Рашид цацахIели улкьайлавад неш чаррухъахъесра 

зубартази дугьаилзулри. УчIесра, хIисабти ирзесра 

балли кьаслизив сайри, неш ракIахъес багьандан. 

Ца гьачам илини нешличи кагъар белкIес хьулиуб ва 

хала нешличил вягIдалавиуб.

Хала нешли  гьанхIедуцили, рисесрииб.

–  Чаррулхъан, гIе чаррухъес гIягIнили саби, – иб 

хала нешли.

– ЧархIерухъалли, ну халаваибхIели ил рургис, – иб 

Рашидли.

ГIямрула кьяркьдешли нушачи бяхъ чейгахъули 

саби, нуша чIумати детаахъулра ил бяхъли.

Рашид халаваиб ва неш чархIерулхъниличи шаки-

киб. Кьисмат кьяркьси биъни жявли аргъиб уршили. 

Се биру, кьанни хала нешла къакъбяхъ ветаур.

Хамис Маллаева                       

                                                                                    

БАТИРАЙ
АкIубцун дикIеная,

МадикIудая вебкIиб,

Батирай цIябдируйхIи

БерхIиван, бацван вакIиб.

Закиб берхIи агарси

Дунъя пикрибарая!

Се сарил шягIирагар

ГIямру белгидарая!

* * *

ВебкIиб дикIни хатIа саб

ГIямру мискиндируси,

Ризкьи-кьякьла кьякь булан

Халкьлис кьакьабируси.

Батирай лев идбагван

Кайили дубуртачи,

МуртIкIал бебкIа агарси

Даргантала далайчи.

* * *

Батирай мицIирли сай 

Аркьяс  сунес гIеларад,

ГIягIнили ахIенрая,

Урдизира гьаларад!

БебкIаагриличи ил

Виалра ветаибси,

ГIеларяхI чархIерирус,

Сай дигули ракIибси.

МАДИНА
Хабар бура, хала неш

РикIули сар Мадина,

Урхьу се ранглал, севан

Байбирхъусил машина.

Кьар секьяйда дузутил,

Чили ранг дедлугутил,

Мукьрани жанай вавни

Се дигули  дугутил?

Пукьа севан лушусил

ГIярчатIнани бурхалаб?

Чинаб хIеркабирусил

ГIярчатIа гьанналауб?

Хъу секьяйда балцусил,

Хъула унц чила сабил,

Чина аркьусил дирихь

Арцурли саби-сабил?

ГIинцби чина архутил

Ящикуни дицIили?

Рурсила суалтани

Хъали саби бицIили.

Лебли буили саби, лебли бу-

или саби мурулра хьунулра. 

Илдала ца уршира левли уили сай. 

Гьачамалра уршили дунъя чебаэс, 

ванзакад  къунзухъес, адамти чеба-

эс ва  адамтази сай чеахъес кьасба-

рили сай. ГIяхIцад гьуни ахъибхIели, 

илини сунела гьалаб дубура чебаи-

ли сай. ИлхIейс цIяббиубли саби ва 

илини дуги беркIеси  мер баргес 

кьасбарили сай. Илини гьарахъ-

лабван цIала шала чебаили сай ва 

илавяхI ватихьили сай. Илала гьа-

лаб ца юрт лагбизурли саби, хъа 

ухIна ацIили, хужаимлизи хьарбаи-

ли сай илаб дуги беркIес асубирару 

или. Хъа вегIлира асубирар или бу-

рили сай, сунени биалли ил замана 

къалабали се-сабрил лукIулри.

– Се къалабали лукIусири? – 

хьарбаили сай илини хъа вегIлизи.

– Нуни адамтала кьисматуни  

гьалахили далути сари, – викIули 

сай ухъна.

– Наб сегъуна кьсмат кьадарби-

рарал бурес хIейруду? – хьарбаили 

сай уршили илизи.

Хъа вегI ухъна кагъуртала 

бекIализи мурхьикили сай ва, 

вахъхIи пикрихIейкIули, бурили сай:

– ХIед ураркьибси рурси рархь-

ратес ва декIли зягIипси ва мискин-

си рурсиличи хъайчикайэс чев-

къар.

ДецIлизи икили сай урши ва 

вахъхIи усаэс хIейрули кали сай. 

Дай дугила замана ил юртлизивад 

дуравхъи сай. Аркьули сай, аркьули 

сай ва хапли гьарахъли ахIи шала 

чебаили сай иличивяхI ватихьили 

сай. Ил хъа ухIна ацIили сай ва илаб 

мурулра хьунулра чебаили сай.

– ХIушачиб дуги беркIес асуби-

рару? – викIули сай  урши.

– Дуги беркIес кьалли асуби-

рар, – бикIули саби хъа бегIти, 

– амма усаэс мажахIят вииши, 

сенкIун чедибси дерхIличир дебали 

цIумрикIуси, зягIипси нушала рурси 

лерси сари.

КЬИСМАТ
ГIялиева Фатима

– Селра хIебирар, сен-сен-

биалра усалъас, – викIулии сай 

урши.

Хъа бегIтани илис беркеси ка-

бихьили саби. Уки гIергъи урши-

лис кайхьесра мерра чебаахъили 

саби. Уршилира пикрибарили сай, 

чедибси дерхIличирси рурси – ба-

ягъи ит ухъна викIуси, сай хъайчи-

кайэс кьадарбируси рурси рургар 

или. Илини рурси карушес кьасба-

рили сай. Ил рурсиличи ацIиб, хан-

жал бурхIуб, илала мякьла арцли 

бицIибси киса кабихьиб ва хъули-

вад дуравхъун.

Савли чебсаргъибхIели рурси-

ла бегIти гъузгъалдибиуб. «Селра 

тIама-гьама агарану нушала рур-

сила, гьари, сен цIумхIерикIусил 

багьес адицIехIе», – пикрибухъун 

илди. Илди рурсиличи абацIиб ва 

чула хIулбачи бирххIеерули калун. 

Илдала рурси аризурлири, ляжуби 

хIунтIенкавхъири ва пишряхъили 

бегIтас гьунириулри.

– ХIу секьяйда сагъриубсири? – 

тамашабиублири бегIти.

– Нуни балули ахIенра. Чи сайрил 

дугели ацIили, ханжал  хъячIбариб, 

дила лерилра излумира черардя-

кьун, – рикIули сари рурси.

Рурсила бегIти дебали разиби-

уб, ит уршили датурти арц касиб ва 

чула рурси сагърарибси адам вар-

гес или дурабухъун.

Илдани цархIил мерличи гечби-

эс кьасбариб. Ца мерличиб илда-

ни юрт тIашбатур, цIедешла галгу-

би удатур.

Ца бархIи гьаргала карии-

ли, далайра белчIи, рурси суне-

ла хIянчилизи ахъилри. Хапли чула 

юртличивад шулумулхъуси, мур-

трил сунес ханжал бурхIубси жагьил 

урши хIисабвариб. Рурсила жагаси  

далайла бакьили, уршира лехIахъес 

тIашизур. Анхъла ухIна  ацIили, или-

ни исбагьи рурси чераиб ва бусягIят 

иличи гIяшикьиуб – дигай дихьиб ва 

хъайчикайэс кьасбариб.

Ил сунела бегIтачи вакIиб 

ва итгъуна-ишгъуна рурсила 

бегIтачи сукникьянаби бархьа или  

тиладиикIесяхIиб. Рурси мискин-

си сари, хIед давлачерси рургехIе 

бикIути бегIтала гъайличи ил бекIлил 

кьабуликили ахIен. Иличи ахIи 

хъайчикахIейрус или кайзурли сай. 

БегIтира ахирра иличи кьабулбики-

ли саби. Халаси мекъ барили саби 

ва жагьилти хъайчикабатурли саби.

ГIяхIцад замана арбякьунхIели, 

жагьси муруй сунела жагьси хьуна 

каниличиб хIяна хIисаббариб ва ил 

сен-сен бетаурсив или хьарбаиб. 

Хьунуйра сунечил кабикибсили-

чила хабар буриб. ИлхIели жагьси 

муруй сунела гIямрура гьандикахъ-

иб, ит бегI гьалав сай хьурайубси 

юртлизив цунни хIерируси ухънала 

насихIятра гьанбикиб.

«ГIе! ит пасихIси ухънани гьала-

хили бурибси кьадарбиубли буили  

кьалли!» – пикриухъи исай ил.

Зульфия Азизова

6 кл.

Сакинат Азизова

4 кл.

18 СОКОЛЁНОК6/2013



Гаджиев Рамазан

2 кл.

19СОКОЛЁНОК 6/2013



КЬЯДГАРА ЧIИЧIАЛАРА
Рабия МяхIяммадова

БекIлил урехи агу

ЧIичIайзибад кьядгала,

Бурули бирар, кьядга

КахIейсу агъулира.

Чи гъамиаллира, ил

Шурбулхъан кьикIаличи,

ШятI ибсигъуна тIама

Бурхьу гъамирухIели.

Илди дагьри дагьурти

Сари жявлил кьядгали,

УруххIекIар илала

ДурхIнира чIичIайзирад.

Халал унцлизибадра

УруххIебикIар кьядга,

Сунела занзбазирад

УрухкIахъу  аждагьа.

Ил ганзбарес бируси

Лебси ахIен жанивар,

Я хIяршкабарес хIейруд,

Биалра сецад гьунар.

Ванаси берхIилиуб

Кабилхьан бяхIкахъибсин,

Бахъ мяхIкамсира саби

ГьимхIебукIахъадли ил.

ГIялиева Белла Булатовна Из-

бербашла 8 ибил школали-

зир ункъли  ручIули сари, 7 ибил «б» 

класслизир. Илала белчIудиличи 

мурталра разили сари илала клас-

сла руководительница Раисат Ра-

суловна. СенкIун цаибил классли-

чирад рехIрихьили шулаби кайсули 

сари лерилра предметунала. Илала 

дахъал грамотаби лер: белчIудилис 

хасдарибти, кружокуначи рашули 

сархибти, хаслира литературала, 

математикала, ил жагали делхълира 

рулхъан, суратрикIар.

Школала ургар детурхути абза-

начир ил мурталра гьаларти къяяна-

зир рирар.

ГIергъиси замана Расул 

ХIямзатовлис хасдарибти балбуцу-

нала жигарла бутIакьянчи ретаур. 

Илдала школала бегIлара ункъли 

бучIути дурхIни поэт акIубси  Хун-

захъла районна ЦIадала шилизи бу-

киб. Илар Расул ХIямзатовла назмур-

ти делчIун Беллани. Илди дурхIни 

МяхIячкъалала 1-ибил школализира 

бакIиб ва иларра назмурти делчIун, 

делхъ дариб. Далуйти делчIун. Илар-

ра Белла жигарла бутIакьянчи сар-

ри, илис граммотара бедиб. Белла 

нешлара хала нешла кумекчи сари. 

Сунела хIябъибил класслизи вашу-

си  узи ХIямидлисра мурталра кумек 

гIеббиахъу. Белла школала пахру 

сари, илдигъунти дурхIни нушала  

«Лачиннара» гьалмагъуни саби.

Сунела хала неш ПатIиматли 

«Лачиннис» къулбасбиру ва Белла-

чи биахъу. Илисра нуша баркалла 

дикIулра.

ДУХУСИ РУРСИ

ГIябдулкьадир МЯХIЯММАДОВ

Пулан шилизиб ухънара рухънара 

хIербирулри. Илдала хIялалдеш ди-

гуси дурхIяра леври. Ухъна зягIипикилри, 

рухъна рузес рирули ахIенри, дурхIяла 

устадеш аги.

Ца бархIи дурхIя дудешличи дугьайзур:

– Дудеш, мискинни сарра яшавра  гап-

ли ахIен, халакаилра, дура аркьяс, нушаб 

камсилра  напакьа тIалаббирис.

БегIтани уршила пикри гIеббуциб. ДацIти 

хунжи хъуцIарличи кахъили, ил хъуливад 

дуравхъун. ГIебшнила вахтри, гьунчив 

вамсур, милигиуб. Бамсри ахъес хIеркIла 

дубла кайиб. ХIеризур: хIеркIли лебхули 

гIинц чебаиб. Хъямики гIинц буциб, гу-

шиубдешли, къалаба-къалабали байхъа-

ла гIинц беркун. ГIур гIинцличи хIеризур 

ва пикриухъун: «Байхъала нуни беркун-

ра, ишала вегI кьалли ургар. Наб ил вар-

гес ва байхъала гIинцла багьа бедес 

гIягIнибиркур». ХIеркIла дублавад лагвяхI 

ватихьиб, гIинцбала анхъ лебихIи ваиб. 

ДурхIя анхълизи ацIиб, анхъчизи хьар-

баиб:

– Иш хIела анхъ сабив?

– Саби, – викIар анхъла 

вегI.

– Ну хIечи вакIилра 

гIинцла багьа бедес. 

ХIед гес арц агара. Ар-

цла мерлаб хIед се 

къуллукъбаришал бу-

рили дигулра.

Анхъчи дурхIяличи 

ХIЯЛАЛДЕШ ДИГУСИ
ДУРХIЯ (халкьла хабар)

хIеризур ва иб:

– Матъал дила анхълис ца дус къа-

раул барадли биур.

ДурхIя кьабуликиб ва анхълис ца 

дус къараул бариб.

– Дила замана таманбиубли саби, 

арукьес асубирару? – хьарбаиб 

дурхIяли.

Ца гьатIи дус къараул барадли, 

илхIели вархьиури, – викIули сай 

анхъчи.

ГIурра  дус таманбиубли, дурхIя 

арукьес хIядуриубхIели, анхъчи 

викIули сай:

– ДурхIя, дила хIечи ца гьатIи хъар-

баркь леб.

– Се саби?

– Наб дигулра хIу дила рурсиличи 

хъайчи кайили. ХIези  гьала хили 

бурулра: ил лихIбазирад гIянцIси, 

хIулбазирад сукъурси, лезмилизи-

рад тилхъав, кьяшмазирад ралкIа 

сари.

–  Сегъунси риаллира кьабуллира, 

– викIули сай дурхIя.

Анхъчили сунела кегIебси рурси 

дурхIяла гьала тIшкаратурли сари. 

дурхIя тамашайубли, анхъчизи 

викIули сай:

– ХIуникIун ири: «Дила рурси сукъ-

ур, гIянцIа, ралкIа ва лезмилизир 

тилхъав сари» или. иш набчи селис 

килри?

– Дила ца рурси сари лер-

си. Сукъурси сари ира, 

сенахIенну гIягIниагарсиличи 

хIерхIерикIухIели, гIянцIа сари 

ира, сенахIенну, гIягIниагарси 

мерличирти гъайли-

чи лехIхIерилзухIели, 

тилхъав сари ира, 

сенахIенну, шутIни-

къунби агарсихIели, ралкIа сари 

ира, сенахIенну гIягIниагарси  мер-

личир кьяйцIхIерикIухIели.

– Ил наб сен шери лугулри?

– Дила рурсилис хIуйчив имцIали  

хIялалси мурул виэс хIейрухIели.

ДурхIя анхъчила рурсиличи хъай-

чи кайиб. Анхъчи давлачевли 

хIерирулри. ДурхIяли шилизи-

бад дудеш-нешра ила 

киб ва мискиндеш 

х ъ у м к а р т у р л и , 

разили, шадли 

хIеркабирули 

илаб калун.

